
نبی صلى الله عليه وسلم نے گوبر اور ہڈی سے استنجا کرنے سے منع کیا اور فرمایا
کہ ان سے طہارت حاصل نہیں ہوتی۔

ابو ہریرہ رضی اللہ عنہ سے روایت ہے کہ:نبی صلى الله عليه وسلم نے گوبر اور ہڈی سے استنجا کرنے سے منع کیا اور فرمایا
کہ ان سے طہارت حاصل نہیں ہوتی۔
[صحیح] [اسے امام دارقطنی نے روایت کیا ہے۔]

راوی اسلام ابو ہریرہ رضی اللہ عنہ کا بیان ہے کہ نبی صلى الله عليه وسلم نے لوگوں کو استنجا کے سلسلے میں دو چیزوں کو
شرمگاہ سے نکلنے والی غلاظت کو صاف کرنے کے لیے استعمال کرنے سے منع فرمایا۔ یہ دو چیزیں گوبر اور ہڈی
ہیں۔ گوبر سے تو اس لیے منع فرمایا کیونکہ یہ نجس ہوتا ہے یا پھر اس لیے منع کیا گیا تا کہ جنات کے چوپائے اس
سے فائدہ اٹھا سکیں۔ کیونکہ نبی صلى الله عليه وسلم نے فرمایا جیسا کہ ترمذی میں ہے کہ: ”گوبر اور ہڈیوں سے استنجاء نہ کرو،
یہ تمہارے ’جنّ‘ بھائیوں کی خوراک ہیں“، جب کہ ہڈی سے ممانعت کی وجہ یہ ہے کہ اس میں چکناہٹ ہوتی ہے
جس کے بسبب یہ نجاست کو زائل نہیں کرتی۔ ایک اور قول کی رو سے اس کی علت یہ ہے کہ بوقتِ ضرورت
اسے چوسا اور چبایا جا سکتا ہے۔ ایک اور قول یہ ہے کہ یہ ممانعت اس لیے ہے کیونکہ رسول اللہ صلى الله عليه وسلم نے فرمایا:
”ہڈی تمہارے جنّ بھائیوں کی خوراک ہے“ یعنی وہ اس پر پہلے سے بھی زیادہ گوشت پاتے ہیں۔یہ بھی کہا جاتا
ہے کہ ممانعت اس لیے ہے کیوں کہ ہڈی زخم کر سکتی ہے۔ پھر حدیث کا اختتام استنجا کے لیے گوبر اور ہڈیوں
کے استعمال کی ممانعت کی علت کے بیان کے ساتھ کیا گیا کہ ان سے استنجا کا مقصد پورا نہیں ہوتا جو کہ

طہارت کا حصول ہے۔ اسی لیے نبی صلى الله عليه وسلم نے فرمایا: ”ان سے طہارت حاصل نہیں ہوتی“۔

